
AKCIJA „FAIR PLAY“: ZAPLIJENJENA DROGA I ORUŽJE,
UHAPŠENE TRI OSOBE

20, Nov 2024

Sarajevo, 20.10.2024. godine - Policijski službenici Uprave policije MUP-a KS, pod nadzorom tužioca Kantonalnog tužilaštva KS, realizovali su akciju

kodnog naziva "Fair Play" s ciljem dokumentovanja krivičnih djela neovlaštenog prometa opojnim drogama. 

U pretresima koji su izvršeni na području općine Novi Grad pronađeno je i oduzeto više različitih pakovanja sa sadržajem materije koja svojim izgledom

asocira na opojnu drogu speed, ukupne mase više od cca 2.000 grama; više od 100 tableta izgleda karakterističnog za opojnu drogu esctasy; više

pakovanja sa sadržajem materije koja svojim izgledom asocira na opojnu drogu marihuanu, ukupne mase od cca od 1.000 grama, jedna automatska

puška, jedna ručna bomba, jedan pištolj, više od 400 komada municije, dvije digitalne vage, drobilica, te drugi predmeti od interesa za istragu. 

Slobode je lišen muškarac S.K. (1983) iz Sarajeva zbog osnova sumnje da je počinio krivična djela Neovlaštena proizvodnja i stavljanje u promet opojnih

droga (član 238. stav 1. KZ FBIH), Nedozvoljeno držanje oružja i eksplozivnih materija (član 371. stav 1. KZ FBiH) i krivično djelo iz člana 74.

ZONDINOM-a Kantona Sarajevo.

Zbog osnova sumnje da su počinili krivično djelo Posjedovanje i omogućavanje uživanja opojnih droga (član 239. stav 3. KZ FBiH) slobode su lišeni

S.A., rođen 1982. godine u Sarajevu i Z.A., rođena 1983. godine u Sarajevu.

Nad uhapšenima se vrši kriminalistička obrada u službenim prostorijama Uprave policije MUP-a KS.

